
0.0.1 āneñjasuttaṃ

1. tayo'me bhikkhave puggalā santo saṃvijjamānā

lokasmiṃ katame tayo:

2. idha bhikkhave ekacco puggalo sabbaso rūpasañ-

ñānaṃ samatikkamā paṭighasaññānaṃ atthaṅgamā nā-

nāttasaññānaṃ amanasikārā ananto ākāso'ti ākāsānañ-

cāyatanaṃ upasampajja viharati. so tadassādeti. tan-

nikāmeti, tena ca vittiṃ āpajjati. tatraṭṭhito tadadhi-

mutto tabbahulavihārī aparihīno kālaṃ kurumāno ākā-

sānañcāyatanūpagānaṃdevānaṃ sahavyataṃ upapaj-

jati.

3. ākāsānañcāyatanūpagānaṃbhikkhave devānaṃ vī-

satikappasahassāni āyuppamāṇaṃ. tatra puthujjano

yāvatāyukaṃ ṭhatvā yāvatakaṃ tesaṃ devānaṃ āyup-

pamāṇaṃ, taṃ sabbaṃ khepetvā nirayampi gacchati.

tiracchānayonimpi gacchati, pettivisayampi gacchati.

bhagavato pana sāvako tattha yāvatāyukaṃ ṭhatvā yā-

vatakaṃ tesaṃ devānaṃ āyuppamāṇaṃ, taṃ sabbaṃ

khepetvā tasmiṃyeva bhave parinibbāyati.

4. ayaṃ kho bhikkhave viseso, ayaṃ adhippāyo, idaṃ

nānākaraṇaṃ sutavato ariyasāvakassa assutavatā pu-

thujjanena yadidaṃ gatiyā upapattiyā sati.

5. puna ca paraṃ bhikkhave idhekacco puggalo sab-

baso ākāsānañcāyatanaṃ samatikkamma anantaṃ viñ-

ñāṇanti viññāṇañcāyatanaṃ upasampajja viharati. so

tadassādeti. tantikāmeti. tena ca vittiṃ āpajjati. ta-

traṭṭhito tadaṭhimutto tabbahulavihārī aparihīno kā-

laṃ kurumāno viññāṇañcāyatanūpagānaṃ devānaṃ

sahavyataṃ upapajjati.

6. viññāṇañcāyatanūpagānaṃbhikkhave devānaṃ cat-

tārīsaṃ kappasahassāni āyuppamāṇaṃ. tattha puthuj-

jano yāvatāyukaṃ ṭhatvā yāvatakaṃ tesaṃ devānaṃ

āyuppamāṇaṃ, taṃ sabbaṃ khepetvā nirayampi gac-

chati, tiracchānayonimpi gacchati, pettivisayampi gac-

chati. bhagavato pana sāvako tattha yāvatāyukaṃ ṭha-

tvā yāvatakaṃ tesaṃ devānaṃ āyuppamāṇaṃ, taṃ

sabbaṃ khepetvā tasmiṭṭeva bhave parinibbāyati.

7. ayaṃ kho bhikkhave viseso, ayaṃ adhippāyo, idaṃ

nānākaraṇaṃ sutavato ariyasāvakassa assutavatā pu-

thujjanena yadidaṃ gatiyā upapattiyā sati.

8. puna ca paraṃ bhikkhave idhekacco puggalo sab-

baso viññāṇañcāyatanaṃ samatikkamma natthi kiñ-

cīti ākiñcaññāyatanaṃ upasampajja viharati. so ta-

dassādeti, tannikāmeti, tena ca vittiṃ āpajjati. tatraṭ-

ṭhito tadadhimutto tabbahulavihārī aparihīno kālaṃ

kurumāno ākiñcaññāyatanūpagānaṃ devānaṃ saha-

vyataṃ upapajjati.

9. ākiñcaññāyatanūpagānaṃbhikkhave devānaṃ saṭ-

ṭhiṃ kappasahassāni āyuppamāṇaṃ. tattha puthuj-

jano yāvatāyukaṃ ṭhatvā yāvatakaṃ tesaṃ devānaṃ

āyuppamāṇaṃ, taṃ sabbaṃ khepetvā nirayampi gac-

chati, niracchānayonimpi gacchati, pettivisayampi gac-

chati. bhagavato pana sāvako tattha yāvatāyukaṃ ṭha-

tvā yāvatakaṃ tesaṃ devānaṃ āyuppamāṇaṃ taṃ sab-

baṃ khepetvā tasmiṭṭeva bhave parinibbāyati.

10. ayaṃ kho bhikkhave viseso, ayaṃ adhippāyo, idaṃ

nānākaraṇaṃ sutavato ariyasāvakassa assutavatā pu-

thujjanena yadidaṃ gatiyā upapattiyā sati. ime kho

bhikkhave tayo puggalā santo saṃvijjamānā lokasminti.

